
Funtsezko Jarduerak

Gure erakundearen funtsezko jarduera bat ekoizpena da. Guk gure produktuak sortuko

ditugu, haurrek erakundetik kanpo erabili ahal izateko. Sortu eta salduko ditugun produktu

hauek, haurrak saioetan erabiliko dituzten objetuen bezalakoak izango dira. Produktu hauek

saltzearen helburua, haurrek etxean ere haien beharrak lantzen jarraitzea da.

Horretaz gain, gure web gunea, gure erakundearen atal garrantzitsu bat da, bertan,

erakundearekin loturiko hainbat informazio adieraziko dugulako. Bertan ere, gure produktuak

salgai egongo dira on-line erosi nahi izanez gero, baita denda fisikoan eskuragarri izango

dituzte ere. Webgunea tresna garrantzitsu bat izan daiteke, webgune horretan erakundeari

buruzko informazioa irakurri dezaketelako, adibidez, saioen prezioa edota haurrekin lantzen

duguna eta abar. Bestalde, webgunean, atal zehatz bat dago, familiek edozein iruzkin

jartzeko aukera izan dezaten, adibidez, erakundean gehitu edo hobetuko zituzketen gauzak.

Horretaz gain, webgunearen kudeaketa ere garrantzitsua da. Webgune hau mantendu eta

modu eraginkor batean funtzionatzen duela bermatzea ezinbestekoa da gure uztez.

Webgune honetan gure informazioaz gain, erakundea ezagutzeko egingo diren ekintzen

informazio guztia ere egongo da. Pertsona kualifikatu bat egongo da webgunea eguneratuta

mantentzen delaz arduratzen.

Arazoak konpontzeko metodo edo plangintza bat izatea ere ezinbestekoa iruditzen zaigu.

Edozein gatazka izanez gero, bideratzen jakitea garrantzitsua dela uste dugu. Gainera, oso

beharrezkoa ikusten dugu erakundearen langileen arteko harremana ona izatea eta lan giro

on bat bermatzea. Lan giro desegoki bat izateak, langileen errendimenduan eragin dezake,

eta horrek eragina izan dezake haurrei eskeintzen dizkiegun zerbitzuengan.


